
	01/11-1/5226-2024

	««Հանրային ծառայության մասին» Հայաստանի Հանրապետության օրենքում փոփոխություն և լրացում կատարելու մասին», ««Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» և ««Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» օրենքների նախագծերի վերաբերյալ առկա են հետևյալ դիտարկումները․
1. Նախագծերում նախատեսված «իրենց կարգավիճակով չպայմանավորված պաշտոն» հասկացությունը հստակեցման և պարզաբանման անհրաժեշտություն ունի՝ նկատի ունենալով ՀՀ օրենսդրությամբ ամրագրված իրավական որոշակիության սկզբունքի ապահովման պահանջը և այն հանգամանքը, որ առաջարկվող սահմանափակումների համատեքստում պարզ չէ ավագանու անդամի կարգավիճակով պայմանավորված պաշտոնների շրջանակը: 
	Մասամբ է ընդունվել
Անդրադառնալով «իրենց կարգավիճակով չպայմանավորված պաշտոն» հասկացությանը՝ հարկ է նշել, որ համայնքի ավագանու անդամի համար օրենսդրությամբ սահմանվում են համատեղելի հանրային ծառայության պաշտոնների շրջանակ՝ այն է, կարող է լինել համամասնական ընտրակարգով ընտրվող ավագանի ունեցող համայնքների համայնքի ղեկավար, համայնքի ղեկավարի առաջին տեղակալ,  համայնքի ղեկավարի պաշտոնակատար։
Նույն կառուցակարգը գործում է նաև Երևան քաղաքի պարագայում։ Մասնավորապես, Երևան քաղաքում ավագանու անդամի հետ համատեղելի է Երևանի քաղաքապետի, նրա առաջին տեղակալ,  և  պաշտոնակատարը։
««Տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածի քննարկվող կետից «իրենց կարգավիճակով չպայմանավորված պաշտոն» բառերը հանվել են, քանի որ «Տեղական ինքնակառավարման մասին» օրենքի 19-րդ հոդվածում սպառիչ կերպով սահմանված են համայնքի ավագանու անդամի՝ այլ պաշտոնների հետ համատեղելիության դեպքերը։
Միաժամանակ, հաշվի առնելով այն հանգամանքը, որ «Երևան քաղաքում տեղական ինքնակառավարման մասին» օրենքի 14-րդ հոդվածում նշված չեն ավագանու անդամի և Երևանի քաղաքապետի, նրա առաջին տեղակալի և  պաշտոնակատարի հետ համատեղելիության դեպքերը, ուստի «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքի նախագծում ««իրենց կարգավիճակով չպայմանավորված պաշտոն» բառերը պահպանվել են։ Միաժամանակ կատարվել են լրացումներ նախագծերի հիմնավորման մեջ։

	2. ««Տեղական ինքնակառավարման մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի 1-ին հոդվածի 1-ին մասի համաձայն՝ համայնքի ավագանու անդամը չի կարող միաժամանակ զբաղեցնել որևէ ղեկավար պաշտոն համայնքային ենթակայության կազմակերպություններում: 
««Երևան քաղաքում տեղական ինքնակառավարման մասին» ՀՀ օրենքում փոփոխություններ կատարելու մասին» օրենքի նախագծի 1-ին հոդվածի 1-ին մասի համաձայն՝ ավագանու անդամը չի կարող միաժամանակ լինել Երևանի ենթակայության կազմակերպությունների ղեկավար: 
Տվյալ դեպքում անհասկանալի է վերոգրյալ երկու օրենքների նախագծերում ավագանու անդամի անհամատեղելիության պահանջի վերաբերյալ տարբեր կարգավորումներ նախատեսելու նպատակադրումը. մի դեպքում սահմանել համայնքային ենթակայության կազմակերպությունում ցանկացած ղեկավար պաշտոն, մյուս դեպքում՝ պարզապես կազմակերպության ղեկավար: Ընդ որում, հստակեցման կարիք ունի նաև «ցանկացած ղեկավար պաշտոն» սահմանումը:
	 Չի ընդունվել
Նախագծում պահպանվել են արդեն իսկ գործող կարգավորումները։ Ղեկավար պաշտոն ունեցող անձը սահմանումը վերաբերում է պաշտոնի անձնագրով ղեկավարման գործառույթներ ունեցող ցանկացած անձին։ Հակառակ պարագայում, եթե արգելքը տարածվի միայն կազմակերպություններան ղեկավարի վրա, նշված արգելքը չի տարածվի, օրինակ, համայնքային կազմակերպություններում ղեկավարի տեղակալի պաշտոնն զբաղեցնելու անձի նկատմամբ, ով ղեկավարի պաշտոնը թափուր լինելու կամ ղեկավարի բացակայության դեպքում կարող է փոխարինել նրան: Բացառապես ղեկավարին սահմանելու դեպքում անհամատեղելի պաշտոնների ցանկը կարող է անհարկի նեղանալ։ 


	2. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ

	05.03.2024թ.

	
	N ԳՍ/14.1/7160-2024

	«Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի վերաբերյալ առաջարկություններ չունենք:
	

	«Տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով օրենքի 19-րդ հադվածի 1-ին մասում կատարվող փոփոխությունների 2-րդ կետն առաջարկում ենք շարադրել հետևյալ խմբագրությամբ.
«2) լինել համայնքի ղեկավար, համայնքի ղեկավարի առաջին տեղակալ,  համայնքի ղեկավարի պաշտոնակատար (բացառությամբ համամասնական ընտրակարգով ընտրվող ավագանի ունեցող համայնքների) կամ վարչական ղեկավար.»:
	Մասամբ է ընդունվել
Նախագծում կատարվել են համապատասխան փոփոխություններ։ Հաշվի առնելով այն հանգամանքը, որ  «Տեղական ինքնակառավարման մասին» օրենքի 57-րդ հոդվածի 1-ին մասի  համաձայն «Համայնքի ղեկավարն ունի մեկ առաջին տեղակալ, որը ավագանու անդամ է:»։ Նման պայմաններում համայնքի ղեկավարի 1-ին տեղակալի վերաբերյալ ևս փոփոխվող հոդվածում կսահմանվեն համապատասխան կառուցակարգեր։
Միաժամանակ վարչական ղեկավարի պաշտոնը հանդիսանում է հանրային պաշտոն և ներառված է նույն մասի 3-րդ կետում։




	Առաջարկում ենք նախագծից հանել նույն մասի 3-րդ կետը, քանի որ գործնականում չկա որևէ իրավիճակ, որտեղ այն կիրառելի կլինի. 2-րդ կետում բոլոր բացառությունները սպառիչ նկարագրված են:

	Ընդունվել է
Նախագծում կատարվել են համապատասխան փոփոխություններ։

	Նույն առաջարկությունը վերաբերելի է «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով օրենքի 14-րդ հադվածի 1-ին մասում կատարվող փոփոխությունների 3-րդ կետին:
	Ընդունվել է
Նախագծում կատարվել են համապատասխան փոփոխություններ։

	3. ԼՈՌՈՒ ՄԱՐԶՊԵՏԱՐԱՆ

	

	
	

	Ներկայացված «Տեղական ինքնակառավարման մասին» օրենքում փոփոխություններ կատարելու մասին» և «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքների նախագծերի վերաբերյալ ունենք հետևյալ դիտարկումը. 
Ներկա կարգավորումներով «Տեղական ինքնակառավարման մասին» օրենքի 19-րդ հոդվածի 1-ին մասի 1-ին կետում, որպես ավագանու անդամի կողմից պաշտոն զբաղեցնելու սահմանափակում, սահմանված է աշխատակազմում որևէ պաշտոն զբաղեցնելու արգելքը: Ներկայացված նախագծերում, որպես սահմանափակում սահմանված են իր կարգավիճակով չպայմանավորված միայն hանրային պաշտոնները կամ հանրային ծառայության պաշտոնները: Ստացվում է, որ ավագանու անդամը իրավունք է ստանում աշխատակազմում զբաղեցնել տեխնիկական սպասարկում իրականացնող հաստիքի կամ քաղաքացիա-իրավական պայմանագրով հաստիքի պաշտոն: Ինչը գտնում ենք, որ նույնպես պետք է սահմանափակվի:
Առաջարկում ենք «Տեղեկան ինքնակառավարման մասին» օրենքում փոփոխություններ կատարելու մասին» և «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքների նախագծերում սահմանել նաև աշխատակազմում պաշտոն զբաղեցնելու արգելքը:
	Ընդունվել է
Նախագծում կատարվել են համապատասխան փոփոխություններ։


	4. ԱԶԳԱՅԻՆ ԺՈՂՈՎ
	29.02.2024թ.

	
	N ԱԺՀ.1/1067-2024

	Առաջարկում եմ ՝
1) «Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի 2-րդ հոդվածի 2-րդ նախադասությունը շարադրել հետևյալ խմբագրությամբ․
«Այդ անձինք կարող են շարունակել համատեղ պաշտոնավարումը մինչև տվյալ նորընտիր ավագանու առաջին նիստի գումարման օրը»:
	Ընդունվել է
Նախագծում կատարվել են համապատասխան փոփոխություններ։

	2) Համարժեք փոփոխություններ կատարել նաև նախագծերի փաթեթում ներառված մյուս նախագծերի անցումային դրույթներում։
	Ընդունվել է
Նախագծում կատարվել են համապատասխան փոփոխություններ։

	5. ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎ
	05.03.2024թ.

	
	N 01/712-2024

	«Հանրային ծառայության մասին» օրենքում փոփոխություն և լրացում կատարելու մասին» օրենքի և հարակից օրենքների նախագծերի (այսուհետ՝ Նախագծեր) և Նախագծերի հիմնավորման վերաբերյալ հայտնում եմ հետևյալը.
1.1 Նախագծերի ընդունումը, ըստ Նախագծերի հիմնավորման, ի թիվս այլ նպատակների, բխում է համայնքի ավագանու անդամների անհամատեղելիության պահանջների առկա օրենսդրական կարգավորումների կատարելագործման, գործնականում անհամատեղելիության պահանջների պահպանման վերաբերյալ առաջացած խնդիրների հաղթահարման անհրաժեշտությունից: Այս համատեքստում «Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի 2-րդ հոդվածի 2-րդ մասով սահմանված է հետևյալը.
	«Սույն օրենքի գործողությունը չի տարածվում այն անձանց վրա, ովքեր մինչև սույն օրենքի ուժի մեջ մտնելը հանրային պաշտոնը և հանրային ծառայության պաշտոնը համատեղել են համայնքի ավագանու անդամի պաշտոնի հետ։ Այդ անձինք շարունակում են  համատեղել պաշտոնավարումը մինչև տվյալ համայնքում ավագանու հերթական կամ արտահերթ ընտրությունների անցկացումը։»: 
	Իրավակիրառ պրակտիկայում հետագա տարընկալումներից խուսափելու նպատակով առաջարկվում է Նախագծերի հիմնավորմամբ նշել, որ Նախագծերով առաջարկվող դրույթները վերաբերելի են բացառապես գործող ավագանու անդամներին։ Միաժամանակ, առաջարկվում է հիմնավորմամբ առանձնահատուկ  ընդգծել, որ այն դեպքում, երբ կայացած ավագանու ընտրություններում սահմանված ընթացակարգին համապատասխան անձինք ընդգրկված են եղել կուսակցությունների (կուսակցությունների դաշինքի)՝ Կենտրոնական ընտրական հանձնաժողով ներկայացված ընտրական ցուցակներում` որպես ավագանու անդամի թեկնածուներ, հետագայում ավագանու անդամների լիազորությունները վաղաժամկետ դադարեցնելու պարագայում Կենտրոնական ընտրական հանձնաժողովի իրավական ակտի հիմքով մանդատները ընտրական ցուցակի հերթական հաջորդ թեկնածուներին անցնելու դեպքում նշված անձանց նկատմամբ պետք է կիրառվեն ընդհանուր իրավակարգավորումները: 
 	Նշվածով պայմանավորված՝ առաջարկվում է համապատասխան իրավակարգավորում սահմանել նաև «Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի անցումային դրույթներում բոլոր այն դեպքերի համար, երբ ավագանու պաշտոնը թեկնածուների կողմից ենթակա է ստանձնման վերոնշյալ ընթացակարգով:
	Մասամբ է ընդունվել
Նախագծի հիմնավորման մեջ իրականացվել են համապատասխան փոփոխություններ, սակայն հարկ է նշել, որ Նախագծերի անցումային դրույթներում լրացուցիչ փոփոխություններ իրականացնելու անհրաժեշտությունը բացակայում է։ Առաջարկվող կարգավորումներն արդեն իսկ ներառվում են անցումային դրույթներում։

	1.2 «Տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով նախատեսվում է «Տեղական ինքնակառավարման մասին» օրենքի 19-րդ հոդվածի 1-ին մասը շարադրել հետևյալ խմբագրությամբ. «1. Համայնքի ավագանու անդամը չի կարող միաժամանակ`
1) (…)
2) լինել համայնքի ղեկավար (բացառությամբ համամասնական ընտրակարգով ձևավորված ավագանու), համայնքի ղեկավարի պաշտոնակատար (բացառությամբ համամասնական ընտրակարգով ձևավորված ավագանու) կամ վարչական ղեկավար.
3) զբաղեցնել իր կարգավիճակով չպայմանավորված hանրային պաշտոններ կամ հանրային ծառայության պաշտոններ, բացառությամբ սույն մասի 2-րդ կետով նախատեսված դեպքերի:».:
Միաժամանակ, «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով նախատեսվում է «Երևան քաղաքում տեղական ինքնակառավարման մասին» օրենքի 14-րդ հոդվածի 1-ին մասը շարադրել հետևյալ խմբագրությամբ. «1. Ավագանու անդամը չի կարող միաժամանակ`
1 (…)
2) լինել վարչական շրջանի ղեկավար.
 3) զբաղեցնել իր կարգավիճակով չպայմանավորված hանրային պաշտոններ կամ հանրային ծառայության պաշտոններ:».:
Վկայակոչված վերոնշյալ դրույթներում առանձին կետերով են սահմանված «համայնքի ղեկավարի (բացառությամբ համամասնական ընտրակարգով ձևավորված ավագանու), համայնքի ղեկավարի պաշտոնակատարի (բացառությամբ համամասնական ընտրակարգով ձևավորված ավագանու) կամ վարչական ղեկավարի» և «իր կարգավիճակով չպայմանավորված hանրային պաշտոններ կամ հանրային ծառայության պաշտոններ» զբաղեցնելու արգելքներին առնչվող իրավակարգավորումները:  Մինչդեռ, և՛ համայնքի ղեկավարի, և՛ վարչական ղեկավարի (վարչական շրջանի ղեկավարի) պաշտոնները «Հանրային ծառայության մասին» օրենքի իմաստով հանդիսանում են հանրային պաշտոններ, ուստի առաջարկվում է նախագծերով առաջարկվող դրույթները սահմանել ոչ թե թվարկված պաշտոնների տարանջատման սկզբունքով, այլ՝ համապատասխան վերաբերելի իրավական կարգավորումների առանձնահատկությունների հաշվառմամբ (բացառությամբ համամասնական ընտրակարգով ձևավորված ավագանու, համայնքի ղեկավարի կամ համայնքի ղեկավարի պաշտոնակատարի) որպես մեկ դրույթ:
	Մասամբ է ընդունվել
Վարչական ղեկավարի և վարչական շրջանի ղեկավարի  պաշտոնները հանվել են՝ հաշվի առնելով այն հանգամանքը, որ դրանք ներառվում են հանրային պաշտոնների շրջանակներում։ Միաժամանակ, հաշվի առնելով այն հանգամանքը, որ համայնքի ղեկավարի պաշտոնը որոշակի դեպքերում համատեղելի է ավագանու անդամի պաշտոնի հետ, առավել նպատակահարմար է այն կարգավորել առանձին կետով։

	1.3 «Տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով նախատեսվում է «Տեղական ինքնակառավարման մասին» օրենքի 19-րդ հոդվածի 1-ին մասը շարադրել հետևյալ խմբագրությամբ. «1. Համայնքի ավագանու անդամը չի կարող միաժամանակ`
1) զբաղեցնել որևէ ղեկավար պաշտոն համայնքային ենթակայության կազմակերպություններում. (…)
	«Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով նախատեսվում է «Երևան քաղաքում տեղական ինքնակառավարման մասին» օրենքի 14-րդ հոդվածի 1-ին մասը շարադրել հետևյալ խմբագրությամբ. «1. Ավագանու անդամը չի կարող միաժամանակ`
1) լինել Երևանի ենթակայության կազմակերպությունների ղեկավար. (…)
Այսպես, «Պետական ոչ առևտրային կազմակերպությունների մասին» օրենքի 15-րդ հոդվածի 3-րդ մասի համաձայն՝ պետական կազմակերպության գործադիր մարմնի պաշտոնում նշանակված կամ ընտրության արդյունքում գործադիր մարմնի պաշտոնում նշանակված անձը չի կարող զբաղեցնել այլ պաշտոն կամ կատարել վճարովի այլ աշխատանք, բացի գիտական, մանկավարժական և ստեղծագործական աշխատանքից:
	Վերոնշյալ դրույթով բացարձակ արգելք է սահմանված պետական ոչ առևտրային կազմակերպություններում գործադիր մարմնի պաշտոնում գործառույթներ իրականացնող անձանց համար այլ պաշտոն զբաղեցնելու առումով։ Մինչդեռ, վերոնշյալ նախագծերով պաշտոնների առավել նեղ շրջանակ է սահմանվում։ Վկայակոչված առաջարկվող փոփոխություններից հետևում է, որ արգելքը վերաբերում է միայն տվյալ համայնքի ենթակայության կազմակերպություններում որևէ ղեկավար պաշտոն զբաղեցնելուն, ավելին, Երևան քաղաքի ավագանու պարագայում միայն Երևան քաղաքի ենթակայության կազմակերպություններում ղեկավարի պաշտոն զբաղեցնելուն: 
	Տվյալ  պարագայում, Նախագծերի հիմնավորմամբ ընդգծվում է համայնքի ավագանու անդամների շահերի բախման օրենսդրական կարգավորումների վերանայման գործընթացի կարևորությունն ու անհրաժեշտությունն այն համատեքստում, որ բացառվի ավագանու անդամների և այլ պետական կամ տեղական ինքնակառավարման մարմիններում պաշտոնների համատեղելիությունը մի կողմից, մյուս կողմից ներկայացված սահմանափակումները պայմանավորվում են  վարչատարածքային միավորի սահմաններով, որտեղ կարող են շահերի բախման իրավիճակներն առավել խնդրահարույց լինել՝ հաշվի առնելով զսպումների և հակակշիռների սկզբունքը: Գտնում եմ, որ հիմնավորմամբ նախանշված նպատակներից հետևում է, որ օրենսդրական արգելքները պետք է տարածվեն ոչ միայն համայնքային մարմինների ենթակայության (ընդ որում՝ ոչ միայն Երևան քաղաքի), այլ նաև պետական ոչ առևտրային կազմակերպություններում ղեկավար պաշտոն զբաղեցնող անձանց նկատմամբ: Նշված սահմանափակումն առավել արդիական է՝ հաշվի առնելով, մասնավորապես, այն հանգամանքը, որ պետական ոչ առևտրային կազմակերպությունների գործունեության ոլորտն անխուսափելիորեն ենթադրում է կազմակերպության ղեկավար կազմի քաղաքական չեզոքության ապահովում:
Հաշվի առնելով վերոգրյալը՝ առաջարկվում է փոփոխությունների նախագծերում նախատեսել  սահմանափակումներ, որոնք վերաբերելի կլինեն բոլոր պետական և համայնքային ենթակայության ոչ առևտրային կազմակերպություններում ղեկավար պաշտոն զբաղեցնող անձանց: 
Միաժամանակ, առաջարկվում է նաև Նախագծերի հիմնավորմամբ նույնպես անդրադառնալ «Պետական ոչ առևտրային կազմակերպությունների մասին» օրենքի 15-րդ հոդվածի 3-րդ մասով սահմանված իրավակարգավորումներից բխող դրույթներ ամրագրելու անհրաժեշտությանը, այլապես հետագայում տարընկալումներ են առաջանալու արդեն նաև տվյալ օրենքների միջև:
	Ընդունվել է
Նախագծերում կատարվել են համապատասխան փոփոխություններ։



	1.4 Սույն թվականի փետրվարի 12-ին տեղի ունեցած Հակակոռուպցիոն քաղաքականության խորհրդի նիստի արդյունքներով պայմանավորված՝ սույն օրենսդրական փոփոխություններով խմբագրվող՝ հանրային պաշտոն և հանրային ծառայության պաշտոն զբաղեցնող անձանց նկատմամբ այլ պաշտոն զբաղեցնելու արգելքի վերաբերյալ իրավադրույթի մեկնաբանման օրենսդրական գործառույթն իրականացնելիս, Հանձնաժողովն անհրաժեշտ է համարել վերհանել օրենսդրի նպատակը՝ հանրային (հանրային ծառայության) պաշտոններին ներկայացվող անհամատեղելիության պահանջների էության համատեքստում: Այս առումով հատկանշական է, որ անհամատեղելիության պահանջները նպատակ ունեն ապահովելու պաշտոնատար անձանց գործողություններում շահերի բախման իրավիճակների չեզոքացումը և վերջիններիս պաշտոնեական պարտականությունների անաչառ և օբյեկտիվ կատարումը: Նշվածի համատեքստում Հանձնաժողովը մշտապես  անհրաժեշտ է համարել շեշտադրել ավագանու անդամի պաշտոնի էությունը, գործառութային ռիսկայնությունը, ինչը պայմանավորված է ավագանու լիազորությունների լայն շրջանակով: Նշվածով պայմանավորված՝ ելնելով  խմբագրվող իրավադրույթի բովանդակությունից՝ Հանձնաժողովն իր կողմից ձևավորված իրավակիրառ պրակտիկայի ընթացքում, արձանագրել է, որ հանրային (հանրային ծառայության) պաշտոնների և ավագանու անդամի պաշտոնի համատեղելիությունն անհրաժեշտ է բացահայտել ոչ միայն ավագանու անդամի նկատմամբ կիրառվող սահմանափակումների, այլ հանրային (հանրային ծառայության) պաշտոններին ներկայացվող պահանջների համատեքստում, ըստ որի վերջիններիս՝ պետական կամ տեղական ինքնակառավարման այլ մարմիններում իրենց կարգավիճակով չպայմանավորված պաշտոն զբաղեցնելու արգելքը բացարձակ բնույթ է կրում: Հետևաբար, պաշտոնատար անձը (hանրային պաշտոն զբաղեցնող անձը և հանրային ծառայողը), պաշտոնավարման ընթացքում որևէ ժամանակահատվածում միաժամանակ զբաղեցնելով իր կարգավիճակով չպայմանավորված այլ պաշտոն (ներառյալ՝ տեղական ինքնակառավարման մարմիններում պաշտոն), կոնկրետ ժամանակահատվածում արդեն իսկ թույլ է տալիս անհամատեղելիության պահանջների խախտում: Ընդ որում, Հանձնաժողովը շարունակում է օրենքով սահմանված հիմքերով և կարգով իրականացնել վարչարարություն՝ համայնքի ավագանու անդամների կողմից անհամատեղելիության պահանջների  առերևույթ խախտումների առնչությամբ:
[bookmark: _heading=h.30j0zll]	 Նշվածով պայմանավորված՝ հաշվի առնելով այն հանգամանքը, որ պաշտոնատար անձանց կողմից անհամատեղելիության պահանջների խախտման փաստի հաստատման պարագայում, օրենսդրորեն սահմանված է վերջիններիս  լիազորությունների դադարեցման կամ զբաղեցրած պաշտոնից ազատելու միակ իրավական հետևանք, նախատեսվող օրենսդրական կարգավորումների հասցեատերերի նկատմամբ հավասար իրավական հնարավորություններ նախատեսելու անհրաժեշտությամբ պայմանավորված՝ առաջարկվում է «Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի  «Եզրափակիչ մաս և անցումային դրույթներ» վերտառությամբ 2-րդ հոդվածում ավելացնել նոր 3-րդ մաս՝ հետևյալ բովանդակությամբ.
	«3. Հանրային պաշտոն կամ հանրային ծառայության պաշտոն զբաղեցնող անձանց կողմից համայնքի ավագանու անդամի պաշտոնի հետ համատեղելիության փաստի առնչությամբ «Հանրային ծառայության մասին» Հայաստանի Հանրապետության օրենքի՝ մինչև սույն օրենքի ուժի մեջ մտնելը գործող խմբագրությամբ սահմանված անհամատեղելիության պահանջների առերևույթ խախտումների վերաբերյալ իրավասու մարմինների կողմից հարուցված վարույթները օրենքի ուժով ենթակա են կարճման»:
      	Միաժամանակ, առաջարկվում է նախագծերի փաթեթով նախատեսվող անցումային դրույթներում ամրագրված «Հանրային պաշտոն և հանրային ծառայության պաշտոն զբաղեցնող անձանց» բառակապակցություններում «և» շաղկապի փոխարեն կիրառել «կամ» շաղկապը, այլապես ստացվում է, որ օրենքների գործողությունը տարածվում է զուգահեռաբար հանրային պաշտոն, հանրային ծառայության պաշտոն և համայնքի ավագանու անդամի պաշտոն զբաղեցնող անձանց նկատմամբ։
	Մասամբ է ընդունվել
Նախագծի քննարկվող կետում «և» բառը փոխարինվել է «կամ» բառով։
Միաժամանակ, անցումային դրույթերում անհամատեղելիության պահանջների առերևույթ խախտումների վերաբերյալ հարուցված վարույթները օրենքի ուժով ենթակա կլինեն կարճման՝ ուստի առաջարկվող անցումային դրույթի անհրաժեշտությունը բացակայում է։

	6. ԳԼԽԱՎՈՐ ԴԱՏԱԽԱԶՈՒԹՅՈՒՆ
	04.03.2024թ.

	
	N 02/20.4/4221-2024

	Նախագծերի վերաբերյալ դիտողություններ և առաջարկություններ առկա չեն:
	

	7. ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅՈՒՆ
	05.03.2024թ.

	
	N Ե/479-24

	««Հանրային ծառայության մասին» օրենքում փոփոխություն և լրացում կատարելու մասին» օրենքի և հարակից օրենքների նախագծերի վերաբերյալ առարկություններ չկան:
	

	8. ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆ

	19.03.2024թ.

	
	N 01/13.3/1144-2024

	 ««Հանրային ծառայության մասին» օրենքում փոփոխություն և լրացում կատարելու մասին» Հայաստանի Հանրապետության օրենքի և հարակից օրենքների նախագծերի վերաբերյալ նկատառումներ չկան։
	

	9.ԲԱՐՁՐԱԳՈՒՅՆ ԴԱՏԱԿԱՆ ԽՈՐՀՈՒՐԴ

	07.03.2024թ.

	
	N ԴԴ/869-24

	««Հանրային ծառայության մասին» օրենքում փոփոխություն և լրացում կատարելու մասին» օրենքի և հարակից օրենքների նախագծերի վերաբերյալ առարկություններ չկան:
	

	10.ՎՃՌԱԲԵԿ ԴԱՏԱՐԱՆ

	

	
	

	
	

	11․ ԵՐԵՎԱՆԻ ՔԱՂԱՔԱՊԵՏԱՐԱՆ
	15.03.2024թ.

	
	N 01/41047-24

	 ««Հանրային ծառայության մասին» օրենքում փոփոխություն և լրացում կատարելու մասին», «Տեղական ինքնակառավարման մասին» օրենքում փոփոխություններ կատարելու մասին», «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքների նախագծերի փաթեթի վերաբերյալ հայտնում ենք հետևյալը.
Ներկայացված ««Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքի նախագծով (այսուհետ նաև՝ Նախագիծ) առաջարկվում է «Երևան քաղաքում տեղական ինքնակառավարման մասին» օրենքի 14-րդ հոդվածի 1-ին մասը շարադրել նոր խմբագրությամբ՝ նախատեսելով, որ համայնքի ավագանու անդամը չի կարող միաժամանակ լինել Երևանի ենթակայության կազմակերպությունների ղեկավար, լինել վարչական շրջանի ղեկավար, զբաղեցնել իր կարգավիճակով չպայմանավորված հանրային պաշտոններ կամ հանրային ծառայության պաշտոններ:
Այս առումով հայտնում ենք, որ «Երևան քաղաքում տեղական ինքնակառավարման մասին» օրենքի գործող խմբագրությամբ 14-րդ հոդվածի 1-ին մասի 1-ին և 2-րդ կետերի համաձայն՝ ավագանու անդամը չի կարող միաժամանակ` աշխատել քաղաքապետարանի կամ որևէ վարչական շրջանի ղեկավարի աշխատակազմում, լինել Երևանի ենթակայության կազմակերպությունների ղեկավար, լինել վարչական շրջանի ղեկավար:
«Հանրային ծառայության մասին» օրենքի 10-րդ հոդվածի 1-ին մասի համաձայն՝ քաղաքացիական աշխատանքը Հայաստանի Հանրապետության օրենսդրությամբ պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացումն է պայմանագրային հիմունքներով:
«Հանրային ծառայության մասին» օրենքի 11-րդ հոդվածի համաձայն՝ տեխնիկական սպասարկում իրականացնելը ներառում է պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացման, ինչպես նաև քաղաքական, վարչական և ինքնավար պաշտոններ զբաղեցնող անձանց և հանրային ծառայողների լիազորությունների կատարման համար անհրաժեշտ տեխնիկական աջակցությունը:
Տվյալ պարագայում նկատի ունենալով այն հանգամանքը, որ «Հանրային ծառայության մասին», ինչպես նաև «Համայնքային ծառայության մասին» օրենքներով  տեղական ինքնակառավարման մարմիններին վերապահված առանձին խնդիրների ու գործառույթների իրականացման, առանձին լիազորությունների կատարման համար տեղական ինքնակառավարման մարմինները կարող են ներգրավվել նաև տեխնիկական սպասարկում իրականացնող անձանց, ինչպես նաև պայմանագրային հիմունքներով քաղաքացիական աշխատանք կատարող անձանց, որոնք հանրային պաշտոն զբաղեցնող անձինք և հանրային ծառայողներ չեն համարվում, մինչդեռ Նախագծի 1-ին հոդվածով «Երևան քաղաքում տեղական ինքնակառավարման մասին» օրենքի 14-րդ հոդվածի նոր խմբագրությամբ շարադրվող 1-ին մասի 3-րդ կետում նախատեսված կարգավորումները վերաբերվում են համայնքի ավագանու անդամի կողմից միաժամանակ միայն հանրային պաշտոններ կամ հանրային ծառայության պաշտոններ զբաղեցնելու արգելքին՝ հայտնում ենք, որ «Երևան քաղաքում տեղական ինքնակառավարման մասին» օրենքի 14-րդ հոդվածի 1-ին մասի 1-ին կետում ամրագրված կարգավորումն անհրաժեշտ է թողնել անփոփոխ, քանի որ այն վերաբերվում է համայնքի ավագանու անդամի կողմից միաժամանակ` քաղաքապետարանի կամ որևէ վարչական շրջանի ղեկավարի աշխատակազմում աշխատելու արգելքին:
	Ընդունվել է
Նախագծում կատարվել է համապատասխան փոփոխություն։



	12․ ՎԱՐՉԱՊԵՏԻ ԱՇԽԱՏԱԿԱԶՄԻ 
ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԳՐԱՍԵՆՅԱԿ
	   01.04.2024թ.

	
	02/09.10/13917-2024

	1․«Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի 1-ին հոդվածով առաջարկվում է, ըստ էության, իրավական կշիռ չունեցող որոշակի խմբագրական փոփոխություններ կատարել «Հանրային ծառայության մասին» օրենքի 31-րդ հոդվածում:
Նախագծերին կից ներկայացված հիմնավորման համաձայն՝ նախագծային կարգավորումները կոչված են շտկելու իրավակիրառ պրակտիկայում օրենքի անորոշությունից առաջացող խնդիրները: Մասնավորապես՝ նշվում է, որ անհրաժեշտություն է առաջացել  համայնքի ավագանու անդամների շահերի բախման օրենսդրական կարգավորումները վերանայել այն համատեքստում, որ բացառվի ավագանու անդամների և այլ պետական կամ տեղական ինքնակառավարման մարմիններում պաշտոնների համատեղելիությունը։ 
Այս պայմաններում հիշյալ նախագծի 2-րդ հոդվածի 2-րդ մասով նախատեսված անցումային դրույթները խիստ խնդրահարույց են թվում Նախագծերին կից ներկայացված հիմնավորման համատեքստում, քանի որ ստեղծվում է իրավիճակ, երբ նախագծային դրույթները կոչված լինելով չեզոքացնել այնպիսի լուրջ մարտահրավեր, ինչպիսին է անհամատեղելիության պահանջների հնարավոր խախտման պարագայում «մրցակցող շահերի առաջացման չափազանց բարձր հավանականություն»-ը, տևական ժամանակ (մինչև տվյալ նորընտիր ավագանու առաջին նիստի գումարման օրը) չեն ծառայելու իրենց նպատակին՝ դրանից բխող բացասական հետևանքներով հանդերձ։ Վերոգրյալի հաշվառմամբ առաջարկում ենք վերանայել «Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի 2-րդ հոդվածի 2-րդ մասով նախատեսված անցումային դրույթները՝ սահմանելով արդեն իսկ հանրային պաշտոնը կամ հանրային ծառայության պաշտոնը համայնքի ավագանու անդամի պաշտոնի հետ համատեղող անձանց կողմից իրենց վարքագիծը օրենսդրության պահանջներին համապատասխանեցնելու ողջամիտ ժամկետ։ 

	Չի ընդունվել
 Նախագծի՝ անցումային դրույթներով սահմանված կարգավորումները նախատեսվել են հիմք ընդունելով Հակակոռուպցիոն քաղաքականության խորհրդի՝ 2024 թվականի փետրվարի 12-ի նիստին ընդունված որոշումը և ՀՀ վարչապետի տրված հանձնարարականը (տե՛ս նիստի արձանագրության 7.3-րդ կետը)։  Նիստի շրջանակներում որոշվել է Նախագծերով առաջարկվող կարգավորումների՝ գործնականում արդյունավետ կիրառման համար նախատեսվող համապատասխան անցումային դրույթներով սահմանել, որ գործող այն ավագանու անդամները, ովքեր ներկայումս համատեղում են ավագանու անդամի պաշտոնները, կարող են շարունակել համատեղ պաշտոնավարումը մինչև տվյալ նորընտիր ավագանու առաջին նիստի գումարման օրը։ 

	2. «Տեղական ինքնակառավարման մասին» օրենքում փոփոխություններ կատարելու մասին» օրենքի նախագծով առաջարկվում է նոր խմբագրությամբ շարադրել «Տեղական ինքնակառավարման մասին» օրենքի 19-րդ հոդվածը: Հիշյալ նախագծի 1-ին հոդվածով խմբագրվող 19-րդ հոդվածի 1-ին մասի 4-րդ կետով առաջարկվող կարգավորումը (բացառությամբ սույն մասի 2-րդ և 3-րդ կետերով նախատեսված դեպքերի) առերևույթ ներքին հակասություն է առաջացնում խմբագրվող 19-րդ հոդվածի 1-ին մասի 2-րդ և 3-րդ կետերում, քանի որ նախագծի 1-ին հոդվածով խմբագրվող 19-րդ հոդվածի 1-ին մասի 2-րդ և 3-րդ կետերով նախատեսված սահմանափակումները արդեն իսկ բացառում են 4-րդ կետով նախատեսված բացառությունը։

	Ընդունվել է 
 Նախագծում կատարվել են համապատասխան փոփոխություններ:


	3. «Տեղական ինքնակառավարման մասին» օրենքում փոփոխություններ կատարելու մասին» օրենքի նախագծով որոշակի փոփոխություններ են կատարվում նաև անհամատեղելիություն ենթադրող պաշտոնների շրջանակի առումով: Մասնավորապես՝  գործող օրենքի 19-րդ հոդվածի 1-ին մասի 1-ին կետով սահմանված «ղեկավար պաշտոն՝ համայնքային կազմակերպություններում» առավել լայն շրջանակ ընդգրկող ձևակերպումը առաջարկվում է փոխարինել «համայնքային ենթակայության կազմակերպությունների ղեկավար» ձևակերպմամբ, մինչդեռ Նախագծերին կից ներկայացված հիմնավորման մեջ առկա չէ բավարար տեղեկատվություն առաջարկվող փոփոխությունների հիմնավորվածությունը և նպատակահարմարությունը գնահատելու համար։
Սույն դիտարկումը վերաբերում է նաև «Երևան քաղաքում տեղական ինքնակառավարման մասին» օրենքում փոփոխություններ կատարելու մասին» օրենքի նախագծին։
	Ընդունվել է
Նախագծում կատարվել են համապատասխան փոփոխություններ:


	13․ ՎԱՐՉԱՊԵՏԻ ԱՇԽԱՏԱԿԱԶՄԻ ՊԵՏԱԻՐԱՎԱԿԱՆ ՎԱՐՉՈՒԹՅՈՒՆ
	   01.04.2024թ.

	
	02/09.10/13917-2024

	1. «Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի անցումային դրույթներով նախատեսվում է, որ օրենքի գործողությունը չի տարածվում այն անձանց վրա, ովքեր մինչև նշված օրենքի ուժի մեջ մտնելը հանրային պաշտոնը կամ հանրային ծառայության պաշտոնը համատեղել են համայնքի ավագանու անդամի պաշտոնի հետ, և այդ անձինք կարող են շարունակել համատեղ պաշտոնավարումը մինչև տվյալ նորընտիր ավագանու առաջին նիստի գումարման օրը։ Մինչդեռ, առաջարկվող անցումային դրույթի նպատակը պարզ չէ՝ հաշվի առնելով, որ նախագծային կարգավորումներով համապատասխան օրինադրույթները, ըստ էության, բովանդակային փոփոխություն չեն կրելու։
	Չի ընդունվել
Նախագծի՝ անցումային դրույթներով սահմանված կարգավորումները նախատեսվել են հիմք ընդունելով Հակակոռուպցիոն քաղաքականության խորհրդի՝ 2024 թվականի փետրվարի 12-ի նիստին ընդունված որոշումը և ՀՀ վարչապետի տրված հանձնարարականը (տե՛ս նիստի արձանագրության 7.3-րդ կետը)։  Նիստի շրջանակներում որոշվել է Նախագծերով առաջարկվող կարգավորումների՝ գործնականում արդյունավետ կիրառման համար նախատեսվող համապատասխան անցումային դրույթներով սահմանել, որ գործող այն ավագանու անդամները, ովքեր ներկայումս համատեղում են ավագանու անդամի պաշտոնները, կարող են շարունակել համատեղ պաշտոնավարումը մինչև տվյալ նորընտիր ավագանու առաջին նիստի գումարման օրը։


	2. «Տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով խմբագրվող կարգավորման 1-ին մասի 4-րդ կետի համաձայն՝ համայնքի ավագանու անդամը չի կարող միաժամանակ զբաղեցնել hանրային պաշտոններ կամ հանրային ծառայության պաշտոններ, բացառությամբ նույն մասի 2-րդ և 3-րդ կետերով նախատեսված դեպքերի։ Մինչդեռ, հիշատակված նույն մասի 2-րդ և 3-րդ կետերով սահմանված են ավագանու անդամությանը զուգահեռ համայնքի աշխատակազմում աշխատելու և համայնքի ղեկավար, համայնքի ղեկավարի առաջին տեղակալ, համայնքի ղեկավարի պաշտոնակատար լինելու արգելքներ, որպիսի պարագայում անհասկանալի է ընդգծված բացառության սահմանման նպատակը։ Բացի այդ, վերոնշյալ խմբագրությամբ կարգավորումը կարող է տարընկալումների առիթ հանդիսանալ և առաջացնել ներքին հակասություններ կարգավորման տարբեր դրույթների միջև։ 

	Ընդունվել է
Նախագծում կատարվել են համապատասխան փոփոխություններ:



	14․ ՎԱՐՉԱՊԵՏԻ ԱՇԽԱՏԱԿԱԶՄԻ ԿԱԴՐԵՐԻ և ԱՆՁՆԱԿԱԶՄԻ ԿԱՌԱՎԱՐՄԱՆ ՎԱՐՉՈՒԹՅՈՒՆ
	   01.04.2024թ.

	
	02/09.10/13917-2024

	1. «Հանրային ծառայության մասին» օրենքում փոփոխություն և լրացում կատարելու մասին» օրենքի նախագծի անցումային դրույթներով նախատեսվում է, որ օրենքի գործողությունը չի տարածվում այն անձանց վրա, ովքեր մինչև նշված օրենքի ուժի մեջ մտնելը հանրային պաշտոնը կամ հանրային ծառայության պաշտոնը համատեղել են համայնքի ավագանու անդամի պաշտոնի հետ, և այդ անձինք կարող են շարունակել համատեղ պաշտոնավարումը մինչև տվյալ նորընտիր ավագանու առաջին նիստի գումարման օրը։ Հարկ է նկատել, որ նախագծային կարգավորումներով, ըստ էության, անհամատեղելիության պահանջների ծավալի ավելացում կամ նվազեցում չի նախատեսվել, այսինքն՝ թե մինչև նախագծի ուժի մտնելը, թե դրա ուժի մեջ մտնելուց հետո անհամատեղելիության պահանջները առնվազն հանրային պաշտոն և հանրային ծառայության պաշտոն զբաղեցնող անձանց համար նույնն են, ուստի առաջարկվող անցումային դրույթները  ձևական բնույթ են կրում:
	Չի ընդունվել
Նախագծի՝ անցումային դրույթներով սահմանված կարգավորումները նախատեսվել են հիմք ընդունելով Հակակոռուպցիոն քաղաքականության խորհրդի՝ 2024 թվականի փետրվարի 12-ի նիստին ընդունված որոշումը և ՀՀ վարչապետի տրված հանձնարարականը (տե՛ս նիստի արձանագրության 7.3-րդ կետը)։  Նիստի շրջանակներում որոշվել է Նախագծերով առաջարկվող կարգավորումների՝ գործնականում արդյունավետ կիրառման համար նախատեսվող համապատասխան անցումային դրույթներով սահմանել, որ գործող այն ավագանու անդամները, ովքեր ներկայումս համատեղում են ավագանու անդամի պաշտոնները, կարող են շարունակել համատեղ պաշտոնավարումը մինչև տվյալ նորընտիր ավագանու առաջին նիստի գումարման օրը։

	2. «Տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով խմբագրվող «Տեղական ինքնակառավարման մասին» օրենքի 19-րդ 1-ին մասի 1-ին կետի համաձայն՝ համայնքի ավագանու անդամը չի կարող միաժամանակ լինել համայնքային կազմակերպություններում ղեկավար, ինչից հետևում է, որ նշված արգելքը չի գործում, օրինակ, համայնքային կազմակերպություններում ղեկավարի տեղակալի պաշտոնն զբաղեցնելու պարագայում, ով ղեկավարի պաշտոնը թափուր լինելու կամ ղեկավարի բացակայության դեպքում կարող է փոխարինել նրան: Հատկանշական է, որ օրենքի գործող խմբագրության համեմատությամբ էական փոփոխության է ենթարկվել համայնքային կազմակերպություններում այն պաշտոնների շրջանակը, որոնք համատեղելի չեն համայնքի ավագանու պաշտոնի հետ, սակայն այս մասով նախագծի հիմնավորումներում պատշաճ անդրադարձ չի կատարվել:

	Ընդունվել է
Նախագծում կատարվել են համապատասխան փոփոխություններ:


	3. «Տեղական ինքնակառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով խմբագրվող «Տեղական ինքնակառավարման մասին» օրենքի 19-րդ 1-ին մասի 3-րդ կետի համաձայն՝ համայնքի ավագանու անդամը չի կարող միաժամանակ լինել համայնքի ղեկավար, համայնքի ղեկավարի առաջին տեղակալ, համայնքի ղեկավարի պաշտոնակատար (բացառությամբ համամասնական ընտրակարգով ընտրվող ավագանի ունեցող համայնքների), իսկ 4-րդ կետի համաձայն՝ համայնքի ավագանու անդամը չի կարող միաժամանակ զբաղեցնել hանրային պաշտոններ կամ հանրային ծառայության պաշտոններ, բացառությամբ նույն մասի 2-րդ և 3-րդ կետերով նախատեսված դեպքերի: Այս առումով հարկ է նկատել, որ 3-րդ կետով նախատեսված պաշտոնները «Հանրային ծառայության մասին» օրենքի  համաձայն՝ հանդիսանում են hանրային պաշտոններ: Միևնույն ժամանակ 4-րդ կետով որպես բացառություն սահմանված են նույն մասի 2-րդ և 3-րդ կետերով սահմանված դեպքերը,  մինչդեռ, 2-րդ և 3-րդ կետերով սահմանված դեպքերը նույնպես վերաբերում են համայնքի ավագանու անդամի կողմից միաժամանակ այլ պաշտոններ զբաղեցնելու սահմանափակումներին: 
Հետևաբար առաջարկում ենք վերոնշյալ երկու կետերով նախատեսված դրույթները սահմանել որպես մեկ դրույթ՝  համապատասխան առանձնահատկությունների հաշվառմամբ: Մասնավորապես.
«Համայնքի ավագանու անդամը չի կարող միաժամանակ 
(…)
զբաղեցնել hանրային պաշտոններ կամ հանրային ծառայության պաշտոններ, բացառությամբ համամասնական ընտրակարգով ընտրվող ավագանի ունեցող համայնքի ղեկավարի, համայնքի ղեկավարի առաջին տեղակալի, համայնքի ղեկավարի պաշտոնակատարի պաշտոնների:»:
	Ընդունվել է 
Նախագծում կատարվել են համապատասխան փոփոխություններ:



	4. Միևնույն ժամանակ նախագծերի փաթեթը անհրաժեշտ է ներկայացնել 2023 թվականի հունվարի 31-ի N 0211 հանձնարարականի պահանջների կատարումն ապովելուց հետո:
	Ընդունվել է 
Նախագիծը համաձայնեցվել է Ազգային Ժողովի հետ։

